


KITIKMEOT NUNALIIT AVIKHIMANIANI 
NUNALIQUTIT 
Tahamna Kitikmeot nunaliit avikhimania ilalik utuqauniqpanik 
uyaqat Kanatami, tapkuat piyauni ukiurtaqtumi ilagiyai 
tahaphuma Kanatamiuni Tungataa Nuna. Tahapkuat 
uyaranguqhimayut, qaiqtut, tapkuatlu nunap iluanit 
uunaqnianit anihimayut uyaqat hanayauni atuqtitlugu 
tahamna Taimaniqyuaraaluk (Precambrian Eon); tamna 
pivigiya akungani tahaphuma Nunaqyuaq nunanguqtaunianit 
(mikhaani 4.5 bilian ukiut taimani) utaqiplugu tamna pigiaqvia 
tahaphuma taimanga (Cambrian) pivigiya (540 milian ukiut 
taimani). Tahapkuat uyaqat ahianguqhimayut aalatqini pivigiyaini 
qangiqtuni tapkunanga kinganguqtauninut huliniit tamnalu, 
inigiyaini, piqaliqpiaqtitni havikhanik piqaqnit tahapkuatut guulit, 
silver, quqyurtaq, zinc, nickel, uvaluniit platinum. Tahapkuat 
imuyut hiqumittutlu uyaqat imiktaqpiaqhimayut hatqiumayutlu 
humiliqak tahamani tatya nunani Kitikmeot iluiliani. Naunaipkutat 
humittangi tahapkuat havikhat piqaqnit pivaktut nalvauni 
nalvaqhiurtunit maniqami tingmitikkutlu nunaliqutinut 
naunaiyaiyunit, uvaluniit tahapkuat piqatainit uyaraqaqnit 
atauttimiuninit uvaluniit qattinakhimayuyaqni hilamun tapkunani 
huruilaqaqnit (sulphide) uyaqat.

Tahamani ungalaani, tahamani Kiiliniq (Victoria) tamnalu 
Kingailaq (Prince of Wales) Qikiqtat, nutautqiyat aqitqiyat 
uyaqat tahamani Taimaniqnitat (Paleozoic) Ukiurtaqtuq 
tunngata piqaqniuyut taomangaraaluk Tungataanit uyaqat 
ilaa hatqiqpalianinit ataani tariup natqanit. Tahapkuat 
maniktut uvaluniit piqungayaqtut aqitqiyat uyaqat qaliriktaqnit 
titiqitviuyut amihuqpianit hunavaluit tariumilu uumayunit, 
ilautitlugit uvilulgit iqaluit itkalrutlu. Tamna qairtuqaqnit 
amihuni iqhimayut ataani qalliqtauhimayunit nutangutqiyanit 
maqluknit, hiuraq tuapaliatlu iliuqaqviunit piqaluyaknit. 
Una nunaqpaluktuq huna, taiyauyuq piqaluyaknit 
nuna, pinguqtauyuq piyarangat qairtuq itkalrittarangat 
ingutaqninit piqaluyait qimaktauplunilu piyarangat piqaluyait 
auktuqpalianinit. Hiqumait naptuyut havikhait, ilautitlugit 
qiplariktut, nalvaulat tahapkunani nunani piqaqniuyuni 
amihunilu naunaipkutaulat humingariakhainit.

TIKKUAQTAUYUT UYAGAKHIURNIQ 
HAVIKHAQHIURNIQLU UNNIQTUQNIT 
Sabina Guulit Silverlu Kuapurisan huli qiniqtut pivaliatitiyutlu 
huliniit tapkuat pigiyani Hanningayuq Kuugaq havanguyumi. 
Tamna havanguyuq nuna – inilik mikhaani 75 kilaamitat 
nigiata pingangnaani Kingaok attaqtuniliklu nuna tikipyakhugu 
50,000 hectares-nik takiniqaqhunilu 80 kilaamitat – piqartuq 
saivanik hannaviit. Tamaita tapkuat 2018 havikhaqhiurnit 
huliniit pinahuaqhimayut talvani Goose tamnalu Boulder 
havakviit talvanilu hanayauhaq tariuqni iliuqaqvik nuna, tamna 
iniqtauyuq kinguvaqnani pitaqviuninut malruk umiakkuqnit 
hivuani nutqaqtitaunini auyani umiakkuqviunia. 

Tatya piqaqnit mikhautauyut taphumunga Goose havakvia 
katitlugu 7.18 milian aunsit guulinik uukturaqninut, 
naunaipkutaunit taiyaunilu piqaqnit avikhimanit. Tahapkuat 
qulaani mikhautauni ilalgit kihimik tapkuat Umwelt, Llama, 
tamnalu Goose Atuqnirhaq piqaqnit. Tamna George havakvia 
piqartuq naunaiqhimanit piqaqni tapkuat 1.1 milian aunsit 
guulit naunaiqhimanilu piqaqnit 980,000 aunsit guulit.

Talvani Januari 2018, tamna nanminilik iniqtiqta 
tamna $66 milian hanivaiviunia tapkunanga Zhaojin 
Uyarakhiuqtit Havaktit Nanminilgit, pitaqnialu tamna 
Qanurittunia B Imaqmun Laisa piyalik iniqtiqnianut tamna 
hanayauniahaqtitlugu nappaqtigakhat havat. Ilagiarutit 
kiinauyaqtakhat tapkuat $22 milian tuhaqhityutauyut 
tapkunanga nanminilgit talvani Tisaipami. Talvani Aipuru 
2018, Sabina iniqtiqtat tamna Inuit Aktuanit Ihuaqutit Angirutit 
tamnalu Hivituyumun Pitaruta Angirut Nayuqnianut Nuna 
tapkunanga Kitikmeot Inuit Katutyiqatigit. Tahapkuat angirutit, 
ilagiplugit titiqtaunit ihuaqutit tahapkununga Inuit, ilautitlugit 
avikhiviunit Sabina-kut tamnalu atauhiq pusauyuq katitlugit 
autitaqninut utiqviunia. 

Hanayaunia tamna tariuqni iliuqaivik (MLA) nuna tulakviklu 
talvani Kingaok iniqtauyuq atuinaqtukhamiklu 45-inungnut 
hiniktaqvik, umiaqpait kalutai tulakvia, iliuqaivik nunat, 
tamna 3,000 itigait tuapaliaq milvik, tamnalu atuinaqtukhaq 
uqhuqaqvik tunngavi hanayauni. Talvani Nuvipa, tamna 
nanminilik tuhaqhitai pitaqhimani nakuuyumik Minihitauyumin 
aturahuaquni tamna pigiya Qanurittunia A Imaqmun Laisa, 
tapkuat pilaqtitat Sabina-kut pigiaqni huliniit, ilautitlugu 
uyarakhiuqvik hanayaunia, hannaviani. Tamna laisa pilaqtitai 
pivaliatitni tapkuat Umwelt, Llama, tamnalu Goose Atuqnirhaq 
angmaumayut iluttuqhimayut tapkualuttauq nunap iluani 
havakvit talvani Umwelt.

Sabina-kut parnakhimayat atuqpiaqni, 25,000 miitat 
qiplariktunut ikuutaqnit havangutai 2018-mi hanatyuhikhat 
kinguaguktauyukhat tapkununga 2017 ikuutarniqmun 
havagutai uukturaqnilu ahii piqalaquqtut turagat. Ilagiplugit 
ikuutarutit, nunaliqutit nunauyaliuqni, nunatailu naunaiyaqni, 
nunaliqutitlu qanurittunit havat havaktauyut taihimayuni 
nunani havakviuyumi. Tamna hivulliq tukliriknia tapkuat 
ikuutarutit havgutai ilalgit tapkuat 6,000 miitat tapkunani 
10 putut turaqtauyut nunani tahamani iluani tapkuat tatya 
atuqtut havikhat piqaqnit ilikkuqtutlu turagat hilataani tapkuat 
piqaqnit. Ilai tapkuat atuqyuminit upingaami ikuutarniqmun 
pinahuaqnit ilalgit attaqtuhivalliqnia tamna Llama Uigunia, 
tamnaluttauq nalvaunia nutaq havikhaqarniq nuna, Nuvuyak 
Turagaq, tamna pilaq pityutaunia uigunianik tamna Goose 
Aturniqhaq piqaqnia. Tamna nutaq nalvaunia turagaq 
inilik mikhaani 850 miitat hanirani piyaunia taphuma 
pingangnaani tamnalu 1,000 miitat ataani anmuknia 
taphuma Goose Atuqnirhaq piqaqnia. Sabina-kut iniqmiyat 
hivikittuq havikhaqhiurniq havanguyuq talvani Boulder 
havakvia inilik 15 kilaamitat ungalaata pingangnaani 
taphuma Goose havakvia. Qanuritni tapkuat nunatai 
naunaiyaqni, piqatigiplugit hivuani nunaliqutit naunaiyaqnit, 
unniqtat turagat tapkuat hitamat-putut havikhaqhiuqnit 
ikuutat havagutai. Ilangat tapkuat putut apquhaqtat guulit 
havikhaqaqnia atauttimiuni haviit piqaqniat. 

Auryn Tisuasis Nanminilgit huli havariyat pigiya 100 ppusauyumik 
nanminiriya Committee Bay guulit havanguyuq inilik akitnaani 
Kitikmeot avikhimaniani, mikhaani 180 kilaamitat ungalaata 
akitnaani taphuma Agnico Eagle Uyarakhiuqvit Nanminilgit 
Apuqtitnartuq guulit uyarakhiuqvia. Tamna Committee Bay 
qiminga havikhaqhiuqtauhimayuq atuqtauvaktunut havikhat, 
nunguyuittut, tapkuatlu guulit. Tamna Three Bluffs piqaqnia, 

nalvauyuq talvani 2003 iniliklu tahamani qitiqpani ilangani 
taphuma havanguyuq, piqartuq naunaiqhimania havakhat 
piqaqnia tapkuninga 524,000 aunsit guulit naunaipkutalu 
piqaqnia tapkuninga 720,000 aunsit guulit.

Tamna 2018 ikuutarniq havangutai parnaktauyut tapkununga 
siksit piqalaqnit. Tahapkunanga, kihimik pingahut – Aiviq, 
Kalulik, tamnalu Aarluk –  ikuutaqtauyut, piplugit tikitqayaqni 
5,000 miitat qiplariktunut ikuutarniq iniqtauyut talvani Aiviq 
turagaq tamnalu 22 kaivittaqtut huppukturniqtut (RAB) putut 
katitkugit 4,135 miitat ikutaqtat talvani Kalulik tamnalu Aarluk 
piqarahuquqnit. Tamaita tapkuat ikuutagat putut iniqtauyut 
talvani Aiviq piqarahuquqnia uumani ukiumi apquhaqhiyut 
guulit havkhaqaqninik piqatai tapkuat 20 tikitlugu 40 miitat 
attaqtunia inaa. RAB ikuutaqnit talvani Kalulik tamnalu Aarluk 
piqarahuquqnit apquhaqhiyut guulinit taimattauq uyaraaluk 
naunaiyaqnia ataani-hiku tapkunanga piqarahuquqnit.

TMAC Risuasis Nanminilgit huli pivaliatitat havikhaqhiugailu 
huliniit nalaagut pigiyat tamaat-nanminia Hope Bay qiminga 
havanguyuq, tapkuat ilalgit atauhiq aulatauyuq uyagakhiuqvik 
talvani Doris tapkuatlu piqaqnit talvani Madrid piqaqni tamnalu 
Boston, piqaqtut katitlugit piqaqnit tapkuat 6.59 milian  
aunsit guulit. 

Taimanga iliuqagaunianit tapkuak hivullik malruk katiqhuqviunik 
havikhaliuqviani 2017-mi, TMAC-kut akhuqhimayut pitaqninik 
guulit piyauviuni turagat. Guulit piyauviuni nakuuhivalliqtut 
talvanga 71 pusauyut talvani hivulliqmi hitamauyaqni 
avikhimaniani 2018 tikitlugu 82 pusauyuq talvani Aktuupami. 
Tamna tuklia katiqhuqviunia iliyauyuq atuliqhunilu tikitniani 
Juni, 2018. Tamna uyarakhiuqvik hanayai 33,100 aunsit guulinik 
talvani hitamauyaqnia pingahuat (Q3), 2018 – the tamna 
puqtuniqpaq aktilanga taimanga tamna uyarakhiuqvik pigiaqnia 
maniliugrutit hanayaunit.

2018-mi, tamna mikhaani 28,500-miitat havikhaqhiurniq 
ikuutarniq havangutai katiqhuqnit talvani Doris piqaqnit 
talvanilu Madrid North pivaliania. Avataani 19,000 miitat 
ikuutarniq iniqtauyut talvani Doris talvani hivulliq pingahuani 
hitamauyaqni 2018. Talvani Madrid pivaliania, TMAC-kut 
ikuutaqtai 75 ikuutaqnut putut katitlugit 9,452 miitat. Tamaita 
tahapkuat putut katiqhuqni haniani-maniqap qangani 
havikhaqaqnit talvani Naartok Kanangnaani tamnalu 
Pingangnaani piqaqnit. TMAC-kut iniqmiyattauq kikliqaqtut 
nunaliit avikhimaniani havikhaqhiurniq hvagutai ikuutaqnit 
putut tamnalu 790 nuna naunaiyaqni. Tapkuak malruk nunaliit 
avikhimaniani havikhaqhiurniq ikuutaqni putut katitlugit  
758 miitat hanatyuhikhaliugat piqaqtitninut nalguyunut 
tuhagakhat tapkunani attaqtuyuni, nunanik-qaqaqnit naqhait 
akungani tapkuat Madrid tamnalu Doris piqaqnit. 

Talvani Saptaipami, TMAC-kut tuhaqhityutigiyai inungnut 
pipkaqni $90 milian, tapkunanga $20 milian manikhaqtanguyuq 
mikhaanut havikhaqhiurniq 2019-mi. Talvani Nuvipa 11, 2018, 
TMAC-kut pitaqtat havangat titiraqtaq tapkunanga NIRB-kut 
tapkununga Madrid tamnalu Boston havanguyut, tamnalu 
Qanurittunia A Imaqmun Laisa tapkuak atuni havanguyut 
angiqtauyut Januari 14, 2019. 

Silver Range Tisuasis Nanminilgit Niginga Kitikmeot Guulit 
havanguyuq ilalik saivanik guulit havakvigiyait: Uist, Goldbugs, 
Esker Tahiq, Hiqiniq, Ujaraq, Qannituq, tamnalu Bling. Talvani 
Fibruari 2018, Silver Range tuniyauyuq 47,000 hectares-nik 
nalvaqhiurniq pilagut haniani pigiyat Gold Bugs, Esker, 
tamnalu Bling havakvigiuyait, attaqtuhivaliqhugu tamna 
havanguyuq tikipyakhugu 73,000 hectares-nik havikhaqaqnit 
pitagaunini nalvaqhiurniqlu pilarutit.

Guulit havikhaqaqnit talvani havanguyup nunani nalvauyuq 
uyaqani ayyikkutapyai tahapkuat piqaqtunik guulinik talvani 
Sabina-kut Goose tamnalu George havakvit tapkuatlu hivuani-
hannaviuyuq Lupin guulit uyarakhiuqvik. Talvani Matyi 2018, 
Silver Range sainiqta titiraq piniaqhimatyut pilaqtitnianut Amaroq 
Guulit Kuapurisan niuviqnianut 100 pusauyuq pitaqnia talvani 
havanguyuq, himmautani talvani $1,725,000 avikhiviunialu 
tamna Amaroq tiniyaunia talvunga Silver Range avataani 
tallimat ukiut. Silver Range pihimayai pingahut pusauni katitni 
auktuqtiqni utiqviunit talvani havanguyumi, huniumaitnilu 
tapkuat aulatauni talhumunga 2018 havikhaqhiurniq ukiunga. 
Piittuq qanuritnit tapkunanga kitutliqak havikhaqhiuqnit 
huliniit talvani Nigiani Kitikmeot Guulit havanguyuq 
hatqiqtauyut naliaknit nanminilgit. 

Silver Range pitaqmiyaittauq pingahut nalvaqhiurniqmun 
pilarutit katitlugit 39,250 hectares-nik inilik 155 kilaamitat 
nigiata akitnaani Kugluktuk. Tamna Kugluktuaryuk 
havanguyuq pihimayai guulit havaikhaqaqni talvani Archean 
havikhat tuapaliat ilagiyait, ayyikkutapyai guuliqaqpiaqnit 
piqaqnit nalvauyut talvani Witwatersrand (South Africa) 
tamnalu Pilbara (Australia). 

Talvani Aagasi, Silver Range tuhaqhityutigiya auyami 
havikhaqhiurniq havagutai ilalgit malruk-innuk havaktik 
tapkuak nunauyaliuqtuk, nalvaqhiurtuk, katitailu katitlugit 
88 uyaqat naunaiyaqni. Malruk havikhalgit inait (Atuqnirhaq 
tamnalu Pingangnaani Nunat), mikhaani 4 kilaamitat akuttunit, 
naunaiqtugauyut nalvaqhiugauyutlu. Tamna Atuqnirhaq Nuna 
piyuq 650 miitat takinia, tamnalu Pingangnaani Nuna piyuq 
300 miitat takinia. Silver Range unniqtungita hivunikhami 
havikhaqhiurniq parnautit taphumunga havakvianut.

AHII NUNALIQUTIT HAVAGUTAI NAUNAIYAQNITLU 

Nunavut Nalvaqhiuqtit Havaguta (NPP)  
tamnalu Atuliqtitni Nalvaqhiurniq Ilihaut (IPC)
Taimangat 2001, tamna Pivalliayuliqiyikkut Ingilrayuliqiyikkullu 
(EDT) timinga tapkuat Kavamatkut Nunavut pipkaqtitat 
tamna havaguhiqmun Atuliqtitni Nalvaqhiurniqmun ilihaut 
nunaliuyunut tahapkunani Nunavutmi 25 nunaliuyut. 
Avataanit tapkuat 1200 Nunavummiut iniqhiyut tapkuninga 
114 ilihautit atuqtaunit. Una atukhaqtuq ilihaut atuliqtitni 
piqatauyut atuqtauvaktunik nalvaqhiurniqmun ayuiqhaqnit, 
uyaqat, havikhat, tapkuatlu uyarakhiurniqmun havaktit. 
Iliharniqmun iniqhiyut pilaqtut kiinauyakhainut pitquhiliqutitu 
ikayurutit apqutigiplugit tapkuat Nunavut Nalvaqhiuqtit 
Havagutai. Una havaguta piqaqtittiyuq maniktakhat-tuniyauni 
ikayurutit tapkununga 174 nunaliuyut nalvaqhiuqtit tapkunani 
24 nunaliuyut tapkunani tamaitni pingahut nunaliit avikhimani 
taimanga atuliqtauniani 2000-mi.



Talvani 2018, tapkuat IPC-nga ilihaut pipkaiyuq tapkununga 
saivat nunaliuyut Nunavutmi, ilautitlugu Uqhuqtuuq tahamani 
Kitikmeotni, piplugit 43 inuit pitaqni titigaqtanik. Tamna 
2018 Nunavut Nalvaqhiurniq Havaguta ikayuqtai hitamat 
nalvaqhiuqtit havikhaqhiuqninut havikhanik tapkunani 
pingahut nunaliuyuni. Tamna atuqtaunia nalvaqhiurniq 
iliharniq ikayuqnilu nunalikni nalvaqhiuqtit niriugiyauyut 
atuinaqnit 2019-mi.

TITIQAT UNNIQTUTINUT
Piqarniq – ilitquhia katitviuniq haviknik, pinniqutit uvaluniit 
ahii pinnariyauyut havikhat hunat, tapkuat atulaqni 
maniliurutaulaqnit kihimik ilitquhit piyalgit unniqtuqpalliqni 
naunaiyaqni taiyauyangat piqaqniunianik.

Ikuutarniq – tamna amuhiniq uyaqanik uvaluniit nunap 
qangani hunat atuqhugit kaivittartuq ikuutaq. Ikuuttat 
amuhilat kaivyariktumik iluanittunik uyaqanik atuqhugu 
naptunnak qiplariktuq ikuutarut kukkia, uvaluniit hiqumait 
uyaqat atuqhugu hiquptirutiqpaluktut ikuuttat kukkia. 
Nunaliriyit naunaiyaqtai tahapkuat qitqanittut amuyauyut 
tapkuatlu hiqumait nakuutqiyamik kangiqhiyangi nualiqutit 
qanuritnit nunami naunaiyaqnilu piqariangi uvaluniit  
piittakhai havikhanik.

Havikhaqhiurniq – tamna pityuhiq qiniqninik havikhat 
piqaqnit.

Nunaliqutit qanuritnit naunaiyaqni – tapkuat katitiqni 
tuhagakhat piqatai qaiqtut atquhugit naunaiqtutit titiqtuiyut 
alruyaqtuqtunut, nipitqaqtautit, uvaluniit ahii aalatqit 
tuhagakhat. Tapkuat naunaiyautit havariyaulat tingmitmin 
uvaluniit maniqamin atuqtauyutlu havikhanik havikhaqhiuqtut 
nanminilgit naunaiqninik takukhaunit pitquhit uyaqat 
tahapkuatut nipitqaqtautilaqnit, anmukhiqnit uvaluniit 
apqutaulaqnit.

Nalvaqhiurniq – tamna qinirniq uyaraqaqniqnut 
uvaluniit nunap qangani hatqiumanit havikhat piqaqnit 
maniliurutaulanik piqalaqnit.

Piqaqni – makpiraliuqni mikhautni tapkuat aktilat ilitquhia 
piqaqni haviit, pinniqutit, uvaluniit ahii havikhalgit hunat 
tapkunani havikhat piqaqniani tapkuat pipkailat maniliurutit 
amuyauninik hunanik hivunikhami. Taiyaunit piqaqniq 
tapkunani piqaqniuyumi naunaipkutai piqapyaknia 
naunaittumik aktilanginik nakuuniniklu havikhaq talvani 
piqaqniqmi. Taihimayut maligaqnut aturialgit piqaqni 
taiyauninut piqarniq piqaqviuyanga.

